
Жоба
ҚАЗАҚСТАН РЕСПУБЛИКАСЫНЫҢ 
ЗАҢЫ 

Қазақстан Республикасының кейбір заңнамалық актілеріне 

аудиторлық қызмет мәселелері бойынша өзгерістер мен 
толықтырулар енгізу туралы

1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:

«Коммерциялық емес ұйымдар туралы» 2001 жылғы 16 қаңтардағы Қазақстан Республикасының Заңына (Қазақстан Республикасы Парламентінің Жаршысы, 2001 ж., № 1, 8-құжат; № 24, 338-құжат; 2003 ж., № 11, 56-құжат; 2004 ж., № 5, 30-құжат; № 10, 56-құжат; 2005 ж., № 13, 53-құжат; 2006 ж., № 8, 45-құжат; № 15, 95-құжат; 2007 ж., № 2, 18-құжат; № 9, 67-құжат; № 17, 
141-құжат; 2010 ж., № 5, 23-құжат; № 7, 28-құжат; 2011 ж., № 2, 21-құжат; № 5, 43-құжат; № 17, 136-құжат; № 23, 179-құжат; № 24, 196-құжат; 2012 ж., № 2, 13-құжат; № 8, 64-құжат; № 21-22, 124-құжат; 2013 ж., № 10-11, 56-құжат; 
№ 15, 81-құжат; 2014 ж., № 11, 63, 67-құжаттар; № 21, 122-құжат; № 23, 
143-құжат; 2015 ж., № 16, 79-құжат; № 20-І, 110-құжат; № 21-І, 128-құжат; 
№ 22-І, 140-құжат; № 23-І, 166-құжат; № 23-ІІ, 170-құжат; 2016 ж., № 7-II, 
55-құжат; 2017 ж., № 1-2, 3-құжат; № 4, 7-құжат; 2018 ж., № 10, 32-құжат; 
№ 11, 36-құжат ):
1) 17-баптың 2-тармағы  «кәсiби аудиторлық ұйымдар,» деген сөздерден кейін «аудиторлық қызмет жөніндегі кәсіби кеңес,» деген сөздермен толықтырылсын;

2) мынадай мазмұндағы  18-1-баппен толықтырылсын:

«18-1-бап. Аудиторлық қызмет жөніндегі кәсіби кеңес 

1. Мүшелігі жоқ, кәсіби аудиторлық ұйымдар құрған коммерциялық емес ұйым аудиторлық қызмет жөніндегі кәсіби кеңес деп танылады. 

2. Аудиторлық қызмет жөніндегі кәсіби кеңес құрылған кезде құрылтайшылар шешімімен аудиторлық қызмет жөніндегі кәсіби кеңес қызметінің оның жарғылық мақсаттарына сәйкестігін бақылауды, сондай-ақ Қазақстан Республикасының заңнмасында және аудиторлық қызмет жөніндегі кәсіби кеңестің ішкі құжаттарында белгіленген өзге де өкілеттіктерді жүзеге асыратын тұрақты әрекет ететін алқалы басқару органы – басқарма құрылады.

3. Аудиторлық қызмет жөніндегі кәсіби кеңестің мүлік кәсіби аудиторлық ұйымдардан, бағалы қағаздары Қазақстан Республикасының аумағында жұмыс істейтін қор биржасының ресми тізіміне енгізілген немесе енгізілуі жоспарланатын эмитенттерден,  сондай-ақ қаржы ұйымдарынан (қызметінің ерекше түрі шетел валютасымен айырбастау операцияларын ұйымдастыру болып табылатын заңды тұлғаларды қоспағанда), ұлттық басқарушы холдингтерден, ұлттық холдингтерден, ұлттық компаниялардан, жер қойнауын пайдаланушылардан, сондай-ақ осы Заңның 35-бабында көзделген және аудиторлық қызмет жөніндегі кәсіби кеңес қызметінің мақсаттарына сәйкес келетін басқа көздерден түсетін біржолғы және (немесе) тұрақты түсімдерден қалыптасады. 

4.  Аудиторлық қызмет жөніндегі кәсіби кеңеске оның құрылтайшылары берген мүлік аудиторлық қызмет жөніндегі кәсіби кеңестің меншігі болып табылады. 

Аудиторлық қызмет жөніндегі кәсіби кеңес құрылтайшыларының аудиторлық қызмет жөніндегі кәсіби кеңестің мүлкіне мүліктік құқығы болмайды.

5. Аудиторлық қызмет жөніндегі кәсіби кеңестің құрылтайшылары міндеттемелерін орындамағаны үшін Қазақстан Республикасының заңнамасында және аудиторлық қызмет жөніндегі кәсіби кеңестің жарғысында  белгіленген тәртіппен  жауапты болады.»;

3) 22-бап мынадай мазмұндағы 10-тармақпен толықтырылсын:

«10. Осы баптың 1-тармағы 3), 4), 5) және 6) тармақшаларының ережелері аудиторлық қызмет жөніндегі кәсіби кеңеске қолданылмайды. Осы баптың 1-тармағы 6) тармақшасының ережелері  аудиторлық қызмет жөніндегі кәсіби кеңестің ішкі құжаттарымен реттеледі.»;

4) 39-бапта:

1-тармақтың бірінші абзацы «ұйымдардың,» деген сөзден кейін «аудиторлық қызмет жөніндегі кәсіби кеңестің» деген сөздермен толықтырылсын;

1-тармақтың 2) тармақшасы мынадай редакцияда жазылсын:
«2) басқарудың атқарушы органы (алқалы немесе дара басқару) – осы Заңға сәйкес коммерциялық емес ұйымның құрылтай құжаттарымен жоғары басқару органының ерекше құзыретiне жатқызылған мәселелердi қоспағанда, коммерциялық емес ұйымның қызметiн ағымдағы басқаруды жүзеге асырады, жоғары басқару органына есеп бередi. Кәсіби аудиторлық ұйымдарда алқалы басқару органы ғана басқарудың атқарушы органы болуы тиіс.»;

мынадай мазмұндағы 7-тармақпен толықтырылсын:

«7. Аудиторлық қызмет жөніндегі кәсіби кеңестің басқару органдары құқықтық ережелерінің ерекшеліктері Қазақстан Республикасының аудиторлық қызмет туралы заңнамасына сәйкес айқындалады.».
2. «Аудиторлық қызмет туралы» 1998 жылғы 20 қарашадағы Қазақстан Республикасының Заңына (Қазақстан Республикасы Парламентінің Жаршысы, 1998 ж., № 22, 309-құжат; 2000 ж., № 22, 408-құжат; 2001 ж., № 1, 5-құжат; № 8, 52-құжат; 2002 ж., № 23-24, 193-құжат; 2003 ж., № 11, 56-құжат; № 12, 86-құжат; № 15, 139-құжат; 2004 ж., № 23, 138-құжат; 2005 ж., № 14, 58-құжат; 2006 ж., № 8, 45-құжат; 2007 ж., № 2, 18-құжат; № 4, 28-құжат; 2009 ж., № 2-3, 21-құжат; № 17, 79-құжат; № 18, 84-құжат; № 19, 88-құжат; 2010 ж., № 5, 23-құжат; № 17-18, 112-құжат; 2011 ж., № 1, 2-құжат; № 5, 43-құжат; № 11, 102-құжат; № 12, 111-құжат; № 24, 196-құжат; 2012 ж., № 2, 15-құжат; № 8, 64-құжат; № 10, 77-құжат; № 13, 91-құжат; № 15, 97-құжат; 2013 ж., № 10-11, 56-құжат; № 15, 79-құжат; 2014 ж., № 1, 4-құжат; № 10, 52-құжат; № 11, 61-құжат; № 19-I, 19-II, 94, 96-құжаттар; № 23, 143-құжат; 2015 ж., № 9, 46-құжат; № 15, 78-құжат; № 20-IV, 113-құжат; № 21-II, 130-құжат; № 22-I, 143-құжат; 2016 ж., № 7-II, 53-құжат; 2017 ж., № 4, 7-құжат; № 23-III, 111-құжат; № 23-V, 113-құжат; 2018 ж., № 10, 32-құжат; № 14, 44-құжат):

1) кіріспедегі «және кәсiби аудиторлық ұйымдар» деген сөздер «, кәсiби аудиторлық ұйымдар және аудиторлық қызмет жөніндегі кәсіби кеңес» деген сөздермен ауыстырылсын;

2) 1-бапта:

мынадай мазмұндағы 4-1) тармақшамен толықтырылсын:

«4-1) практикамен айналыспайтын сарапшы – аудиторлық ұйымның құрылтайшысы немесе жұмыскері болып табылмайтын және тағайындалғанға дейін және аудиторлық кеңес органдарындағы жұмыс кезеңінде онымен азаматтық-құқықтық қатынаста болмаған жеке тұлға;»;
мынадай мазмұндағы 12-1) және 12-2) тармақшалармен толықтырылсын:

«12-1) аудиторлық қызмет жөніндегі кәсіби кеңес (бұдан әрі – кәсіби кеңес) – мүшелігі жоқ, кәсіби ұйымдар құрған коммерциялық емес ұйым;

12-2) жария ұйымдар – бағалы қағаздары Қазақстан Республикасының аумағында жұмыс істейтін қор биржасының ресми тізіміне енгізілген немесе енгізілуі жоспарланатын эмитенттер, сондай-ақ қаржы ұйымдары (қызметінің ерекше түрі шетел валютасымен айырбастау операцияларын ұйымдастыру болып табылатын заңды тұлғаларды қоспағанда), ұлттық басқарушы холдингтер, ұлттық холдингтер, ұлттық компаниялар, жер қойнауын пайдаланушылар;»; 

3) 5-баптың 2-тармағында:
бірінші бөліктің жиырма бірінші абзацындағы «серіктестіктер жатады.» деген сөздер «серіктестіктер;» деген сөзбен ауыстырылып, мынадай мазмұндағы жиырма екінші абзацпен толықтырылсын:
«қаржы ұйымдарын қоспағанда, жылдық орташа кірісі республикалық бюджет туралы заңда белгіленген және тиісті қаржы жылының 1 қаңтарына қолданыста болатын айлық есептік көрсеткіштің бір жарым миллион еселенген мөлшерінен асатын ұйымдар жатады.»;
4) 7-бапта:

6) тармақша мынадай редакцияда жазылсын:

«6) аудиторлық қызметтi жүзеге асыруға лицензия беру, оның қолданылуын тоқтата тұру, одан айыру және тоқтату туралы мәлiметтердi бұқаралық ақпарат құралдарында қазақ және орыс тiлдерiнде жариялайды;»;
мынадай мазмұндағы 9-1) тармақшамен толықтырылсын:

«9-1) кәсіби кеңес Басқармасының құрамына кіреді;»;

мынадай мазмұндағы 18-2) тармақшамен толықтырылсын:

«18-2) мамандар ретінде тексеруге қатысу және прокуратура органының тиісті талабы немесе сұрау салуы бойынша, қозғалған қылмыстық ісі шеңберінде шығарылған қылмыстық қудалау органының тиісті қаулысы бойынша, сондай-ақ соттың тиісті ұйғарымы бойынша қорытынды беру үшін аудиторлық ұйымды айқындайды.

Прокуратура және қылмыстық қудалау органдарымен өзара іс-қимыл кезінде бюджет қаражатын игермеу бюджет қаражатын тиімсіз пайдалану болып табылмайды.»;

4) 11-бапта:

1-тармақтың 1) тармақшасы алып тасталсын;

1-тармақ мынадай мазмұндағы 2-1) тармақшамен толықтырылсын:

«2-1) аудиторларға кандидаттарды оқыту бойынша курстар өткізуге;»;

2-тармақ мынадай мазмұндағы 1-1) тармақшамен толықтырылсын:

«1-1) жария ұйым болып табылмайтын ұйымдардың аудитін жүзеге асыратын аудиторлық ұйымдарға осы Заңға сәйкес сапаны сыртқы бақылауды жүзеге асыруға;»;
2-тармақтың 2) тармақшасындағы «Біліктілік комиссиясын құруға» деген сөздер «кәсіби кеңестің құрылтайшысы болуға» деген сөздермен ауыстырылсын;
2-тармақ мынадай мазмұндағы 6-1) тармақшасымен толықтырылсын:
«6-1) аудиторлардың біліктілігін арттыру бойынша курстардан өтуді қамтамасыз етуге;»;
5) 12-бапта:

1-тармақтың 2) тармақшасындағы «Біліктілік комиссиясын құрмаса» деген сөздер «кәсіби кеңестің құрылтайшысы болып табылмаса» деген сөздермен ауыстырылсын;

1-тармақтың 7) тармақшасындағы «келмесе;» деген сөздер «келмесе, аккредиттеу туралы куәлігінен айырылады.» деген сөздермен ауыстырылып, 
8) тармақшасы алып тасталсын;

6) мынадай мазмұндағы 13-1 және 13-2-баптармен толықтырылсын:
«13-1-бап. Кәсіби кеңес
1. Кәсіби кеңесті оның құрылтайшылары болып табылатын кәсіби ұйымдар құрады. 

2. Кәсіби кеңес аудиторлық қызмет жөніндегі кәсіби кеңестің ұйымдастырушылық-құқықтық нысанында  құрылған коммерциялық емес ұйым болып табылады және Қазақстан Республикасының заңнамасына сәйкес әзірленген жарғының негізінде әрекет етеді. 

 3. Кәсіби кеңестің мүлкі кәсіби ұйымдардан, жария ұйымдардан, сондай-ақ Қазақстан Республикасының заңнамасында көзделген және кәсіби кеңес қызметінің мақсаттарына сәйкес келетін басқа көздерден түсетін біржолғы және (немесе) тұрақты түсімдер есебінен қалыптасады. 

4.  Кәсіби кеңеске оның құрылтайшылары берген мүлік кәсіби кеңестің меншігі болып табылады.

Кәсби кеңес құрылтайшыларының кәсіби кеңестің мүлкіне мүліктің құқықтары болмайды. 

5. Кәсіби кеңестің құрылтайшылары міндеттемелерін орындамағаны үшін Қазақстан Республикасының заңнамасында және кәсіби кеңестің жарғысында белігленген тәртіппен жауапты болады. 

6. Кәсіби кеңес құрылған кезде құрылтайшылардың шешімімен кәсіби кеңес қызметінің оның жарғылық мақсаттарына сәйкестігін бақылауды, сондай-ақ Қазақстан Республикасының заңнамасында және кәсіби кеңестің ішкі құжаттарында белгіленген өзге де өкілеттіктерді жүзеге асыратын тұрақты әрекет ететін алқалы басқару органы – басқарма (бұдан әрі – Басқарма)  құрылады. 

7. Басқарма құрамына:

1) әрбір кәсіби ұйымнан тең санмен;

2) Басқарма төрағасы болып табылатын, аудиторлық қызмет саласында мемлекеттік реттеуді жүзеге асыруға қатысты мәселелер бойынша уәкілетті органның (басшысы немесе оның орынбасары); 

3) Республикалық бюджеттің атқарылуын бақылау жөніндегі есеп комитетінің мүшесі;

4) қаржы ұйымдарының міндетті аудитіне қатысты мәселелер бойынша Ұлттық Банктің (басшысы немесе оның орынбасары);

5) аудитке қатысты мәселелер бойынша «Қазақстан қор биржасы» акционерлік қоғамының;

6) «Астана» халықаралық қаржы орталығының;

7) академиялық ортаның өкілдері;

8) Басқарма шешімі бойынша «аудитор» біліктілік куәлігі және (немесе) аудит саласында Certified Public Accountant-ден (CPA) немесе Association of Chartered Certified Accountants-ден (ACCA) халықаралық сертификаттардың бірі бар тәуелсіз директор кіреді.

8. Басқарма құрамының жалпы саны тақ санды құрауға тиіс, бұл ретте кәсіби ұйымдар өкілдерінің саны Басқарма құрамының жалпы санының үштен бір бөлігін құрауға тиіс. 

9. Басқарма өкілдеріне сыйақы төленбейді, қызмет қоғамдық негізде жүзеге асырылады. 

10.  Басқарманың ерекше құзыретіне мыналар жатады:

1) кәсіби кеңестің жарғысын және ішкі құжаттарын бекіту; 

2) атқарушы органдарды тағайындау; 

3) атқарушы органдар қызметінің жарғы мақсаттарына сәйкестігін бақылауды жүзеге асыру;

4) аудиторлық қызметті дамыту және аудиторлық қызметтер сапасын арттыру мақсатында кәсіби кеңес қызметінің бағытын айқындау; 

5) аудиторларға кандидаттарды аттестаттау бағдарламасын келісу;

6) жария ұйымдардың аудитін жүргізетін аудиторлық ұйымдарға қойылатын талаптарды бекіту;

7) сапаны сыртқы бақылауды жүргізу тәртібін келісу;

8) кәсіби ұйымдарды мүшеліктен алып тастау туралы  Сапаны бақылау жөніндегі бірыңғай комитет ұсынған өтінішхаттарды қарау және олар бойынша шешімдер қабылдау;

9) жария ұйымдардың аудитін жүзеге асыратын аудиторлық ұйымдар қызметінің жүргізілген сапаны сыртқы бақылау нәтижелерін келісу; 

10) кәсіби ұйымдарға, аудиторлық ұйымдарға және аудиторларға қатысты шағымдарды қарау.  

Басқарма кәсіби кеңес қызметіне байланысты кез-келген мәселені қарауға қабылдауға құқылы. 

11. Кәсіби кеңестің филиалдар мен өкілеттіктер құруға құқығы жоқ. 

12. Сапаны бақылау жөніндегі бірыңғай комитет, Біліктілік комиссиясы,   атқарушы алқалы орган кәсіби кеңестің атқарушы органдары болып табылады. 

13. Бухгалтерлік және салық есебін жүргізуді түсіндіру жөніндегі комитет ақылы негізде түсіндірмелер беруге құқылы.

14. Төраға басқаратын атқарушы алқалы орган өз қызметін кәсіби кеңестің жарғысына сәйкес жүзеге асырады. 

15. Басқарма мүшелерінің жауапкершілігі Қазақстан Республикасының заңнамасында айқындалады. 

13-2-бап. Сапаны бақылау жөніндегі бірыңғай комитет

1. Сапаны бақылау жөніндегі бірыңғай комитет кәсіби кеңестің атқарушы органы болып табылады. 

2. Сапаны бақылау жөніндегі бірыңғай комитеттің құрамына үш  жылға дейінгі мерзімде толық жұмыс күнінде қызмет ететін және аудиторлық рәсімдерді жүргізу саласында он жылдан кем емес жұмыс тәжірибесі бар, «аудитор» біліктілік куәлігі және (немесе) аудит саласында  Certified Public Accountant-ден (CPA) немесе Association of Chartered Certified Accountants-ден (ACCA) халықаралық сертификаттардың бірі бар, Қазақстан Республикасының аудиторлық қызмет туралы заңнамасын бұзғаны үшін жауаптылыққа тартылмаған, практикамен айналыспайтын  кемінде екі сарапшы кіреді. 

Сапаны бақылау жөніндегі бірыңғай комитеттің құрамына қажеттілік ескеріле отырып, толық емес жұмыс күніне еңбек ететін және аудиторлық рәсімдерді жүргізу саласында бес жылдан кем емес жұмыс тәжірибесі бар, «аудитор» біліктілік куәлігі және (немесе) аудит саласында Certified Public Accountant-дан (CPA) немесе Association of Chartered Certified Accountants-дан (ACCA) халықаралық сертификаттардың бірі бар, Қазақстан Республикасының аудиторлық қызмет туралы заңнамасын бұзғаны үшін жауаптылыққа тартылмаған, практикамен айналыспайтын  кемінде екі сарапшы кіруі мүмкін. 

3. Сапаны бақылау жөніндегі бірығай комитеттің ерекше құзыретіне мыналар жатады:

1) аудиторлық ұйымдарға жария ұйымдар аудитін жүргізу бойынша талаптарға сәйкестігіне тексеру жүргізу;

2) жария ұйымдар аудитін жүргізетін аудиторлық ұйымдардың сапаны сыртқы бақылауын жүргізу;

3) Басқармаға жария ұйымдар аудитін жүргізетін аудиторлық ұйымдардың жүргізілген сапаны сыртқы бақылау нәтижелерін келісуге ұсыну;

4) Басқармамен келісу бойынша сапаны сыртқы бақылау жүргізу тәртібін уәкілетті орган айқындайтын үлгілік тәртіпке сәйкес бекіту;

5)  жүргізілген сапаны сыртқы бақылау нәтижелерін Кәсіби кеңестің Интернет-ресурсында орналастыру;

6) аудиторлық ұйымдарға сапаны сыртқы бақылау жүргізу үшін прокуратура және қылмыстық қудалау органдарымен өзара іс-қимыл жасау;

7) Басқармаға аудиторлық ұйымды кәсіби ұйымға мүшеліктен шығару туралы өтінішхат ұсыну.
4. Сапаны сыртқы бақылау жүргізген кезде Сапаны бақылау жөніндегі бірыңғай комитет Қазақстан Республикасының заңнамасында көзделген жағдайларды қоспағанда, үшінші тұлғаларға коммерциялық құпияны жарияламайды.»;

7) 14-бап мынадай редакцияда жазылсын:

«14-бап. Біліктілік комиссиясы 

1. Біліктілік комиссиясы кәсіби кеңестің атқарушы органы болып табылады. 

2. Біліктілік комиссиясының құрамына уәкілетті органның өкілі және әрбір кәсіби ұйымнан саны бірдей өкілден кіреді, бұл ретте Біліктілік комиссиясының құрамы тақ санды құрауға тиіс. Біліктілік комиссиясының құрамына практикамен айналыспайтын сарапшылар да кіруі мүмкін. 

3. Жай көпшілік дауыспен оның құрамындағы аудитор үш жыл мерзімге Біліктілік комиссиясының төрағасы болып сайланады. Бұл ретте аудиторлық ұйымның жұмыскері болып табылатын немесе Қазақстан Республикасында кемінде бес жыл аудитор жұмыс тәжірибесі бар аудитор сайланады. Сол бір адам қатарынан жаңа мерзімге төраға болып қайта сайлана алмайды.  
4. Сыбайлас жемқорлық құқық бұзушылық жасағаны үшін тәртіптік жауаптылыққа тартылған адам Біліктілік комиссиясының төрағасы болып сайлана алмайды.  
5. Біліктілік комиссиясы аудиторларға кандидаттарды аттестаттау бағдарламасын әзірлейді, бекітеді және Басқармамен келіседі, ол Халықаралық қаржылық есептілік стандарттары комитетінің Қоры бекіткен халықаралық қаржылық есептілік стандарттарына, аудит стандарттарына және Қазақстан Республикасының заңнамасына сәйкес келуге тиіс. 
6. Біліктілік комиссиясы аудиторларға кандидаттарға аттестаттауды жүргізу үшін пәндердің тізбесін қайта қарауы мүмкін.
7. Аудиторларға кандидаттарды аттестаттауды жүргізу тәртібі бұзылған жағдайда, уәкілетті орган Біліктілік комиссиясының шешіміне сот тәртібімен шағым жасауға құқылы.»;

8) 19-бап мынадай редакцияда жазылсын:

«19-бап. Сапаны бақылау және оның түрлерi 

1. Сапаны бақылау аудиторлар мен аудиторлық ұйымдардың тәуекелге бағдарланған тәсіл негізінде аудит стандарттарының, Әдеп кодексінің және Қазақстан Республикасының аудиторлық қызмет туралы заңнамасының талаптарын сақтауына бағытталған. 
2. Сапаны iшкi және сыртқы бақылау сапаны бақылау түрлерi болып табылады. 

Сапаны iшкi бақылауды аудиторлық ұйым аудит стандарттарына және ұйымдар стандарттарына сәйкес дербес жүзеге асырады. 

Сапаны сыртқы бақылауды кәсiби ұйым жария ұйымдар болып табылмайтын ұйымдардың аудитін жүргізетін аудиторлық ұйымдарға қатысты үш жылда бiр реттен сиретпей жүзеге асырады.

Сапаны сапа бақылауды Сапаны бақылау жөніндегі бірыңғай комитет жария ұйымдар аудитін жүргізетін аудиторлық ұйымдарға қатысты үш жылда бiр реттен сиретпей жүзеге асырады.

Бұл ретте Сапаны бақылау жөніндегі бірыңғай комитетте сапаны сыртқы бақылаудан өткен аудиторлық ұйымдар үшін кәсіби ұйымдарда сапаны сыртқы бақылаудан өту талап етілмейді. 

3. Жоспардан тыс сапаны сыртқы бақылау:

1) аудиторлар мен аудиторлық ұйымдардың әрекетіне (әрекетсіздіктеріне) шағымдар (өтініштер) алынған;

2) аудиторлар және аудиторлық ұйымдар жұмысының нәтижелерімен келіспеген жағдайларда;

3) жария ұйымдардың аудитін жүргізуді жоспарлаған аудиторлық ұйымның бастамасы бойынша;  

4) келіп түскен сұрау салулар мен шағымдарға сәйкес уәкілетті органның өтініштері бойынша жүргізіледі.  
Шағым (өтініш) бойынша сапаны сыртқы бақылауды жүргізу қажеттілігі туралы шешім шағымда (өтініште) жазылған нақты деректер қаралғаннан кейін шығарылады.

4. Жоспардан тыс сапаны сыртқы бақылауды жүргізу бойынша шығыстарды Заңның осы бабы 3-тармағының 3) тармақшасына сәйкес тексерілетін аудиторлық ұйым төлейді.

Жоспардан тыс сапаны сыртқы бақылауды жүргізу бойынша шығыстарды Заңның осы бабының 3-тармағының 1), 2) және 4) тармақшаларына сәйкес шағымды (өтінішті) жолдаған тұлға төлейді. Бұл ретте шағымда (өтініште) жазылған фактілер расталған жағдайда төлемді тексерілетін аудиторлық ұйым жүргізеді және төлем шағымды (өтінішті) жолдаған адамға қайтарылады.  
5. Кәсіби ұйымдар Сапаны бақылау жөніндегі бірыңғай комитет әзірлеген, Басқармамен келісілген тәртіпке сәйкес сапаны сыртқы бақылауды жүргізеді.  

6. Аудиторлық ұйым сапаны сыртқы бақылаудың нәтижелеріне кәсіби кеңестің апелляциялық комиссиясына және (немесе) сот тәртібімен шағым жасауға құқылы.»;

9) 20-бабының 2-тармағы мынадай мазмұндағы 1-1) тармақшамен толықтырылсын:
«1-1) біліктілікті арттыру курстарынан өтуге;»;

10) 21-бабының 1-тармағы мынадай мазмұндағы 7-1) тармақшамен толықтырылсын:

«7-1) прокуратура және қылмыстық қудалау органдарына қорытындылар беруге құқылы;»;

11) 23-баптағы «заңдарына» деген сөз «заңнамасына» деген сөзбен ауыстырылсын;

12) 29-бап мынадай мазмұндағы 3, 4, 5, 6-тармақтармен толықтырылсын:

«3. Кәсіби ұйымдар осы Заң қолданысқа енгізілген күннен бастап үш ай ішінде аудиторлық қызмет жөніндегі кәсіби кеңес құруға міндетті. 

4. Аудиторлық қызмет жөніндегі кәсіби кеңес кәсіби кеңес тіркелген күннен бастап бір ай ішінде Сапаны бақылау жөніндегі бірыңғай комитетті және Біліктілік комиссиясын құруға міндетті.

5. Кәсіби ұйымдар берген сапаны сыртқы бақылаудан өту туралы қорытындылар осы Заң қолданысқа енгізілгенге дейін аудиторлық қызмет туралы заңнамада белгіленген қолданылу мерзімі өткенге дейін күшінде қалады. 

6. Осы Заң қолданысқа енгізілгенге дейін кәсіби ұйымдардың біліктілік комиссиялары берген «аудитор» біліктілік куәліктері және аудитор мөртаңбасы жарамды болады.».

3. «Бухгалтерлік есеп пен қаржылық есептілік туралы» 2007 жылғы 28 ақпандағы Қазақстан Республикасының Заңына (Қазақстан Республикасы Парламентiнiң Жаршысы, 2007 ж., № 4, 32-құжат; 2008 ж., № 17-18, 72-құжат; № 21, 97-құжат; № 23, 114-құжат; 2009 ж., № 18, 84-құжат; 2010 ж., № 5, 23-құжат; № 15, 71-құжат; 2011 ж., № 1, 2-құжат; № 11, 102-құжат; № 14, 117-құжат; № 24, 196-құжат; 2012 ж., № 2, 15-құжат; № 13, 91-құжат; № 15, 97-құжат; № 20, 121-құжат; № 23-24, 125-құжат; 2014 ж., № 1, 4-құжат; № 10, 52-құжат; № 11, 61-құжат; № 19-I, 19-II, 96-құжат; № 23, 143-құжат; 2015 ж., № 20-IV, 113-құжат; № 21-II, 130-құжат; № 22-VI, 159-құжат; 2016 ж., № 8-II, 68-құжат; № 24, 124-құжат; 2018 ж., № 10, 32-құжат; № 14, 44-құжат):

1) 7-баптың 3-тармағының бірінші абзацы «талаптарды қолданады» деген сөздерден кейін «немесе Қазақстан Республикасының аумағында тіркелмеген шетелдік тұлғалар ұсынған нысандарды есепке алуға қолданады» деген сөздермен толықтырылсын;

2) 20-баптың 2-тармағы мынадай мазмұндағы абзацпен толықтырылсын:

«Бұл ретте мемлекеттік мекемелерде электронды бухгалтерлік есепке алуды жүргізуді уәкілетті орган айқындайтын, акцияларының (жарғылық капиталдағы қатысу үлестерінің) жалғыз меншік иесі мемлекет болып табылатын бірыңғай оператор жүзеге асырады.».
4. «Акционерлік қоғамдар туралы» 2003 жылғы 13 мамырдағы Қазақстан Республикасының Заңына (Қазақстан Республикасы Парламентінің Жаршысы, 2003 ж., № 10, 55-құжат; № 21-22, 160-құжат; 2004 ж., № 23, 140-құжат; 2005 ж., № 14, 58-құжат; 2006 ж., № 10, 52-құжат; № 16, 99-құжат; 2007 ж., № 4, 28, 33-құжаттар; № 9, 67-құжат; № 20, 153-құжат; 2008 ж., № 13-14, 56-құжат; № 17-18, 72-құжат; № 21, 97-құжат; 2009 ж., № 2-3, 18-құжат; № 17, 81-құжат; № 24, 133-құжат; 2010 ж., № 5, 23-құжат; 2011 ж., № 2, 21-құжат; № 3, 32-құжат; № 5, 43-құжат; № 6, 50-құжат; № 24, 196-құжат; 2012 ж., № 2, 11, 14-құжаттар; № 4, 30-құжат; № 13, 91-құжат; № 21-22, 124-құжат; 2013 ж., № 10-11, 56-құжат; № 15, 81-құжат; 2014 ж., № 4-5, 24-құжат; № 6, 27-құжат; № 10, 52-құжат; № 11, 63-құжат; № 16, 90-құжат; № 23, 143-құжат; 2015 ж., № 8, 42, 45-құжаттар; № 19-I, 101-құжат; № 19-II, 102-құжат; № 20-VII, 117-құжат; № 22-II, 145-құжат; № 22-VI, 159-құжат; 2016 ж., № 6, 45-құжат; 2017 ж., № 4, 7-құжат; 2018 ж., № 1, 4-құжат; № 10, 32-құжат; № 13, 41-құжат; № 14, 44-құжат; № 22, 82-құжат; 2019 ж., № 7, 37, 39-құжаттар):

61-бап мынадай мазмұндағы 4-тармақпен толықтырылсын:

«4. Ішкі аудит қызметі аудиторлық қызмет туралы заңнамаға сәйкес құрылған аудиторлық қызмет саласындағы Кәсіби кеңеспен өзара іс-қимыл жасауға тиіс.».

5. «Мемлекеттік аудит және қаржылық бақылау туралы» 2015 жылғы 12 қарашадағы Қазақстан Республикасының Заңына (Қазақстан Республикасы Парламентінің Жаршысы, 2015 ж., № 21-II, 129-құжат; 2018 ж., № 2, 5-құжат):

1) 1-бапта:

8-1) тармақша мынадай редакцияда жазылсын:
«8-1) мемлекеттік аудитордың ассистенті – тиісті салада кәсіби білімі, мемлекеттік аудитке қатысу құқығы бар мемлекеттік қызметші;»;

мынадай мазмұндағы 11) және 12) тармақшаларымен толықтырылсын:

«11) камералдық бақылау сапасын бақылау – камералдық бақылауды жүзеге асыру кезінде  ішкі мемлекеттік аудит жөніндегі уәкілетті орган өзіне қатысты төмен тұрған мемлекеттік органға қатысты жүзеге асыратын Қазақстан Республикасының заңнамасы нормаларының сақталуына сапаны бақылау;

12) мемлекеттік сатып алуға қатысушылардың шағымдарын қарау сапасын бақылау – мемлекеттік сатып алуға қатысушылардың шағымдарын қарау кезінде ішкі мемлекеттік аудит жөніндегі уәкілетті орган өзіне қатысты төмен тұрған мемлекеттік органға қатысты жүзеге асыратын Қазақстан Республикасының заңнамасы нормаларының сақталуына сапаны бақылау;»;
2) 5-баптың 2-тармағының 4) тармақшасы мынадай редакцияда жазылсын:

«4) Қазақстан Республикасының заңнамасына сәйкес, оның ішінде бюджетке өтеуді қамтамасыз ету, жұмыстарды орындау, қызметтер көрсету, тауарлар беру және (немесе) бұзушылықтардың ерікті түрде өтелмеген (қайтарылмаған), анықталған сомасын есепке алу бойынша көрсету жолымен қалпына келтіру және нұсқамаларды орындау мақсатында сотқа талап қоюды беру болып табылады.»;

3) 8-баптың 2-тармағы 2) тармақшасының үшінші абзацы мынадай редакцияда жазылсын:

«Есеп комитеті әзірлейтін және бекітетін сыртқы мемлекеттік аудиттің және қаржылық бақылаудың рәсімдік стандарттары. Ішкі мемлекеттік аудит жөніндегі уәкілетті органмен келісу бойынша Есеп комитеті әзірлейтін және бекітетін тиімділік аудитін жүргізу бойынша сыртқы мемлекеттік аудиттің және қаржылық бақылаудың рәсімдік стандарты. Оларды әзірлеу және бекіту тәртібін Есеп комитеті айқындайды;»;

4) 10-баптың 1-1-тармағы мынадай редакцияда жазылсын:

«1-1. Қазақстан Республикасы Президентінің Әкімшілігінде, Қазақстан Республикасының Конституциялық Кеңесінде, Қазақстан Республикасы Премьер-Министрінің Кеңсесінде, Есеп комитетінде, Қазақстан Республикасының Мемлекеттік күзет қызметінде ішкі аудит қызметі құрылмайды.»;

5) 12-баптың 4-тармағы мынадай мазмұндағы 24-1) тармақшамен толықтырылсын:

«24-1) аудиторлық қызмет саласында Кәсіби кеңеспен өзара іс-қимылды жүзеге асырады;»;

6) 14-бап мынадай мазмұндағы 1-1) тармақшамен толықтырылсын:

«1-1) Қазақстан Республикасының Ұлттық Банкін қоспағанда, бюджеттік бағдарламалар әкімшілерінің қаржылық есептілігіне, оның ішінде шоғырландырылған қаржылық есептілікке және мемлекеттік мекемелерге жыл сайынғы аудит жүргізу үшін мемлекеттік аудит және қаржылық бақылау органдарының жүйесіне кіретін ішкі аудит қызметтерін тартады;»;

7) 15-баптың 1) тармақшасы мынадай редакцияда жазылсын:

«1) ішкі мемлекеттік аудит жөніндегі уәкілетті органның тапсырмасы бойынша қаржылық есептілікке аудит жүргізуге қатысады;»;

8) 18-бапта:

5-тармақтың 1) тармақшасы мынадай редакцияда жазылсын:

«1) Есеп комитеті, тексеру комиссиясы бекіткен тиісті жылға арналған мемлекеттік аудит объектілерінің тізбесіне енгізілген мемлекеттік аудит объектілерін қоспағанда, Қазақстан Республикасы Президентінің, Қазақстан Республикасы Президенті Әкімшілігі Басшысының, Қазақстан Республикасы Үкіметінің, Қазақстан Республикасы Премьер-Министрінің және оның орынбасарларының тапсырмалары бойынша;»;

мынадай мазмұндағы 1-1) тармақшамен толықтырылсын:

«1-1) бюджетті атқару жөніндегі орталық уәкілетті органның бірінші басшысының және оның департаменттер мен комитеттер жүзеге асыратын функцияларды орындауды, сондай-ақ республикалық және жергілікті бюджеттердің атқарылуын, мемлекеттік сатып алу; ішкі мемлекеттік аудит және қаржылық бақылау әдіснамасы және мемлекеттік сатып алу; ұйымдардың бухгалтерлік есепке алу мен қаржылық есептілігін, аудиторлық қызметті ұйымдастыру саласындағы заңнаманың сақталуын бақылау бөлігінде олардың қызметін үйлестіруді қамтамасыз ететін орынбасарының тапсырмасы бойынша;»;

5-тармақтың 4) тармақшасы мынадай редакцияда жазылсын: 

«4) жеке және заңды тұлғалардың өтініштері бойынша оларды жазылған мәселелер бойынша ғана жүргізіледі.»;
9) 19-бапта:

1-тармақ мынадай редакцияда жазылсын:
«1. Мемлекеттік аудит және қаржылық бақылау органдары ішкі аудит қызметтерінің құжаттарын қоспағанда, осы баптың 2 – 5-тармақтарына сәйкес басқа мемлекеттік аудит және қаржылық бақылау органдары жүргізген мемлекеттік аудит нәтижелерін, егер сот оларды Қазақстан Республикасының азаматтық процестік заңнамасына сәйкес заңсыз деп танымаса, мойындайды.»;

3, 4 және 5-тармақтар мынадай редакцияда жазылсын:
«3. Ішкі мемлекеттік аудит жөніндегі уәкілетті орган Есеп комитеті мен тексеру комиссиялары жүргізген мемлекеттік аудит нәтижелерін, егер Есеп комитеті оларды мемлекеттік аудит және қаржылық бақылау стандарттарына сәйкес келмейді деп танымаса, мойындайды.

4. Тексеру комиссиясы Есеп комитеті жүргізген мемлекеттік аудит нәтижелерін, егер Есеп комитеті оларды мемлекеттік аудит және қаржылық бақылау стандарттарына сәйкес келмейді деп танымаса, мойындайды.

5. Тексеру комиссиясы ішкі мемлекеттік аудит жөніндегі уәкілетті орган жүргізген мемлекеттік аудит нәтижелерін, егер Есеп комитеті оларды мемлекеттік аудит және қаржылық бақылау стандарттарына сәйкес келмейді деп танымаса, мойындайды.»; 
7-тармақ мынадай редакцияда жазылсын:

«7. Мемлекеттік аудит және қаржылық бақылау органы басқа мемлекеттік аудит және қаржылық бақылау органдары жүргізген мемлекеттік аудит нәтижелерін мойындамау фактісі туралы мемлекеттік аудиттің және қаржылық бақылаудың бірыңғай дерекқорына тиісті ақпаратты енгізе отырып, мемлекеттік аудитті жүргізген мемлекеттік аудит органын және мемлекеттік аудит объектісін хабардар етеді.»;

10) 24-баптың 1-тармағы мынадай редакцияда жазылсын:

«1. Мемлекеттік аудит және қаржылық бақылау органдарының басшылары өз қызметі барысында мемлекеттік аудиторлар және мемлекеттік аудит және қаржылық бақылау органдарының өзге де лауазымды адамдары жасайтын құжаттарға тәуекелдерді басқару жүйесі негізінде тиісті мемлекеттік аудит және қаржылық бақылау жүргізу қағидаларында айқындалған тәртіппен мемлекеттік аудит және қаржылық бақылау стандарттарына сәйкестігі тұрғысынан тұрақты талдау жүргізу жолымен сапаны бақылауды ұйымдастыруды қамтамасыз етеді.»;

11) 26-бапта:

1-тармақ мынадай редакцияда жазылсын:

«1. Сыртқы мемлекеттік аудит және қаржылық бақылау уәкілетті органдарының сараптамалық-талдау қызметі сараптамалық-талдау іс-шараларын жүргізу, бюджетті алдын ала, ағымдағы және кейіннен бағалау түрінде жүзеге асырылады.»;

3-тармақ мынадай редакцияда жазылсын:

«3. Тексеру комиссиялары аумағында өздері жұмыс істейтін облыстық бюджетке, республикалық маңызы бар қаланың, астананың бюджеттеріне, сондай-ақ тиісті әкімшілік-аумақтық бірлікте құрылған аудандық бюджеттерге (қалалардың, облыстық маңызы бар қалалардың) қатысты сараптамалық-талдау қызметін жүзеге асырады.»;

мынадай мазмұндағы 6-1-тармақпен толықтырылсын:

«6-1. Есеп комитеті, тексеру комиссиялары бюджетті жоспарлау мен атқарудың, бюджет қаражатын, мемлекет пен квазимемлекеттік сектор субъектілерінің активтерін басқару мен пайдаланудың, Қазақстан Республикасы Мемлекеттік жоспарлау жүйесінің құжаттарын іске асырудың тиімділігін талдау, бағалау, сондай-ақ олардың тәуекелдерді басқару жүйесіне негізделген экономиканың (немесе экономиканың жекелеген саласының), әлеуметтік саланың дамуына әсерін зерттеу нысанында сараптамалық-талдау іс-шараларын жүргізеді. Сараптамалық-талдау іс-шарасын ұйымдастыру және жүргізу тәртібі Қазақстан Республикасының Үкіметімен келісу бойынша Есеп комитеті бекітетін сыртқы мемлекеттік аудиттің рәсімдік стандартында айқындалады.

Есеп комитеті, тексеру комиссиялары объектіні сараптамалық-талдау іс-шараларының жүргізілетіні туралы хабардар етеді және объектімен ұсынымдық сипаттағы оның нәтижелерін талқылайды.»;

12) 27-бапта: 
2-тармақ мынадай редакцияда жазылсын:

«2. Республикалық бюджет жобасын оның шығыстарының негізгі бағыттары бойынша алдын ала бағалау республикалық бюджет жобасы шығыстарының елдің әлеуметтік-экономикалық даму басымдықтарына, Әлеуметтік-экономикалық даму болжамында айқындалған республикалық бюджет шығыстарының басым бағыттарына, мемлекеттік бағдарламалар мен орталық мемлекеттік органдардың стратегиялық жоспарларын бағалау нәтижелеріне, Қазақстан Республикасы Үкіметінің есепті қаржы жылындағы республикалық бюджеттің атқарылуы туралы есебіне Есеп комитеті берген тұжырымдар мен ұсынымдарға сәйкестігі тұрғысынан жүзеге асырылады.»;

мынадай мазмұндағы 2-1-тармақпен толықтырылсын:

«2-1. Есеп комитеті республикалық бюджет жобасын алдын ала бағалауды екі кезеңде жүзеге асырады:

1) ағымдағы қаржы жылының 20 шілдесінен кешіктірмей мемлекеттік және бюджеттік жоспарлау жөніндегі орталық уәкілетті органдарға бірінші кезеңде Қазақстан Республикасының әлеуметтік-экономикалық даму болжамының жобасына алдын ала қорытындыны, бюджеттік бағдарламалар әкімшілері шығыстарының лимиттерін, жаңа бастамаларға арналған лимиттерді, республикалық бюджет жобасы шығыстарының негізгі бағыттары бойынша мемлекеттік органдардың стратегиялық жоспарлары мен бюджеттік бағдарламаларының жобаларын қалыптастырады және ұсынады;

2) Қазақстан Республикасының Үкіметі республикалық бюджет туралы заң жобасын енгізгеннен кейін жиырма жұмыс күні ішінде Есеп комитеті Қазақстан Республикасының Үкіметі мен Парламентіне Қазақстан Республикасының әлеуметтік-экономикалық даму болжамын және шығыстарының негізгі бағыттары бойынша республикалық бюджет жобасын бағалау жөніндегі қорытынды тұжырымды ұсынады.»;

3-тармақ мынадай редакцияда жазылсын:

«3. Алдын ала бағалау нәтижелері ұсынымдық сипатта болады.»;

4-тармақ мынадай редакцияда жазылсын:

«4. Мемлекеттік және бюджеттік жоспарлау жөніндегі орталық уәкілетті органдар Есеп комитетіне:

1) ағымдағы қаржы жылының 15 тамызына дейінгі мерзімде бірінші кезеңде Қазақстан Республикасының әлеуметтік-экономикалық даму болжамының жобасын, бюджеттік бағдарламалар әкімшілері шығыстарының лимиттерін, жаңа бастамаларға арналған лимиттерді, бірінші кезеңде республикалық бюджет жобасы шығыстарының негізгі бағыттары бойынша мемлекеттік органдардың стратегиялық жоспарлары мен бюджеттік бағдарламаларының жобаларын;

2) республикалық бюджет туралы заң жобасын Қазақстан Республикасының Парламентіне енгізу мерзімінде екінші кезеңде Қазақстан Республикасының әлеуметтік-экономикалық даму болжамын және  республикалық бюджет туралы заң жобасына түсіндірме жазбада оның шығыстарының негізгі бағыттары бойынша республикалық бюджет жобасын бағалау жөніндегі қорытындыларда көрініс тапқан ұсынымдарды орындау бойынша қабылданған шаралар туралы ақпаратты жібереді.
Үкімет Есеп комитетіне тиісті қаржы жылына арналған республикалық бюджет туралы заң бекітілгеннен кейін үш ай ішінде республикалық бюджет жобасын бағалау жөніндегі қорытындыда көрініс тапқан ұсынымдарды орындау бойынша қабылданған шаралар туралы ақпаратты жібереді.»;

13) 31-баптың 4-тармағы мынадай мазмұндағы екінші абзацпен толықтырылсын:

«Осы тармақта көрсетілген негіз бойынша лауазымды адамды әкімшілік жауаптылыққа тартпау, оны Қазақстан Республикасының заңнамасында белгіленген тәртіппен тәртіптік жауаптылықтан босатпайды.»;

14) 37-баптың 1-тармағынын 4-1) тармақшасы алып тасталсын;

15) 39-баптың 8-тармағының 4) тармақшасындағы «үшін мемлекеттік аудитор сертификатын қайтарып алуды жүзеге асырады.» деген сөздер «үшін;» деген сөздермен ауыстырылып, мынадай мазмұндағы 5) тармақшамен толықтырылсын:

«5) қылмыс жасағаны үшін соттың заңды күшіне енген айыптау үкімі бойынша мемлекеттік аудитор сертификатын қайтарып алуды жүзеге асырады.»;

16) 53-баптың 2-тармағы мынадай редакцияда жазылсын:

«2. Бюджетті атқару жөніндегі орталық уәкілетті орган мамандар ретінде тексеруге қатысу және қозғалған қылмыстық іс шеңберінде шығарылған тиісті қаулы, өкім, талап немесе сұрау салу бойынша қорытынды беру үшін, сондай-ақ соттың тиісті ұйғарымы бойынша бөлінген қаражат шегінде тиісті бюджеттен олардың көрсеткен қызметтеріне ақы төлей отырып, аудиторлық ұйымдарды (аудиторларды) айқындайды.»;

17) 54-баптың 3-тармағындағы «Осы Заңның 53-бабының 2-тармағында көзделген жағдайларды қоспағанда, мемлекеттік» деген сөздер «Мемлекеттік» деген сөзбен ауыстырылсын;

18) 58-баптың 1) тармақшасы мынадай редакцияда жазылсын:

«1) ішкі аудит қызметінің жылдық жұмыс жоспарын бекіту;»;

19) 11-1-тараудың тақырыбы мынадай редакцияда жазылсын: 
«11-1-тарау. Ішкі мемлекеттік аудит жөніндегі уәкілетті органның аудиторлық есебіне немесе қаржылық есептілік бойынша аудиторлық есебіне, камералдық бақылау нәтижелері бойынша анықталған бұзушылықтарды жою туралы хабарламасына қарсылықтарды қарау және ішкі мемлекеттік аудит жөніндегі уәкілетті органның және (немесе) оның лауазымды адамдарының шешімдеріне, әрекеттеріне (әрекетсіздігіне) шағым жасау тәртібі»;
20) 58-1-бапта: 
бірінші мынадай редакцияда жазылсын:

«Ішкі мемлекеттік аудит жөніндегі уәкілетті органның аудиторлық есебіне немесе қаржылық есептілік бойынша аудиторлық есебіне, камералдық бақылау нәтижелері бойынша анықталған бұзушылықтарды жою туралы хабарламасына қарсылықты (бұдан әрі – қарсылық), ішкі мемлекеттік аудит жөніндегі уәкілетті органның және (немесе) оның лауазымды адамдарының шешімдеріне, әрекеттеріне (әрекетсіздігіне) шағымды (бұдан әрі – шағым) ішкі мемлекеттік аудит жөніндегі уәкілетті орган жанындағы апелляциялық комиссия қарайды.»;
21) 58-2-бапта:

тақырып мынадай редакцияда жазылсын:

«58-2-бап. Қарсылық, шағым беру тәртібі мен мерзімдері

1-тармақтың 2) тармақшасындағы «ішінде апелляциялық комиссияға беріледі.» деген сөздер «ішінде;» деген сөзбен ауыстырылып мынадай мазмұндағы 3) тармақшамен толықтырылсын: 

«3) ішкі мемлекеттік аудит жөніндегі уәкілетті орган бекітетін ішкі мемлекеттік аудит және қаржылық бақылау жүргізу қағидаларында, камералдық бақылау жүргізу қағидаларында және апелляциялық комиссия туралы ережеде айқындалатын тәртіппен апелляциялық комиссияға беріледі.»;

мынадай мазмұндағы 1-1-тармақпен толықтырылсын: 

«1-1. Әлеуетті өнім берушінің шағымы ішкі мемлекеттік аудит жөніндегі уәкілетті орган бекітетін камералдық бақылау жүргізу қағидаларында және апелляциялық комиссия туралы ережеде айқындалатын мерзімдерде және тәртіппен беріледі.»;

2 және 3-тармақтар «қарсылықты,», «Қарсылықтың» деген сөздерден кейін тиісінше «, шағымды», «, шағымның» деген сөздермен толықтырылсын;
3-тармақтың 2) тармақшасындағы «қағидаларында айқындалады.» деген сөздер «қағидаларында;» деген сөзбен ауыстырылып, мынадай мазмұндағы 3) тармақшамен толықтырылсын: 

«3) ішкі мемлекеттік аудит жөніндегі уәкілетті орган бекітетін апелляциялық комиссия туралы ережеде айқындалады.»;
 22) 58-3-бап мынадай редакцияда жазылсын: 
«58-3-бап. Қарсылықты, шағымды қараудан бас тарту

1. Нысаны, мазмұны және берілу мерзімі осы Заңның 58-2-бабында белгіленген талаптарға сәйкес келмейтін қарсылықты немесе шағымды апелляциялық комиссия қараудан бас тартады.
2. Қарсылықты, шағымды қараудан бас тартқан жағдайда апелляциялық комиссия қарсылық келіп түскен күннен бастап бес жұмыс күні ішінде мемлекеттік аудит объектісін, әлеуетті өнім берушіні жазбаша нысанда хабардар етеді.»;
23) 58-4-бапта:
тақырып мынадай редакцияда жазылсын: 
«58-4-бап. Қарсылықты, шағымды қарау тәртібі мен мерзімдері
мынадай мазмұндағы 5, 6 және 7-тармақтармен толықтырылсын: 

«5. Шағымды «Жеке және заңды тұлғалардың өтiнiштерiн қарау тәртiбi туралы» 2007 жылғы 12 қаңтардағы және «Әкімшілік рәсімдер туралы» 2000 жылғы 27 қарашадағы Қазақстан Республикасының заңдарында айқындалған тәртіппен, сондай-ақ осы Заңның 58-1-бабының тәртібімен ішкі мемлекеттік аудит жөніндегі уәкілетті орган бекітетін апелляциялық комиссия туралы ережеге сәйкес қаралады.

6. Шағым мемлекеттік сатып алу туралы шарт жасалғанға дейін келіп түскен жағдайда, оны жасау мерзімі шағымды қарау мерзімі аяқталғанға дейін тоқтатыла тұрады.

Шағым мемлекеттік аудит объектісі камералдық бақылау нәтижелері бойынша анықталған бұзушылықтарды жою туралы хабарламаны орындау туралы шешімді қабылдау сатысында келіп түскен жағдайда оны қарау мерзімі шағымды қарау мерзімі аяқталғанға дейін тоқтатыла тұрады.
7. Шағым мәлімделген талаптар (дәлелдер) шегінде қаралады.»;
24) 58-5-бап мынадай редакцияда жазылсын:
«58-5-бап. Қарсылықты, шағымды қарау нәтижелері бойынша қабылданатын шешімдер

1. Апелляциялық комиссия қарсылықты, шағымды қарау нәтижелері бойынша:
1) қарсылықты, шағымды толық немесе ішінара қанағаттандыру туралы;

2) қабылдаған шешімін негіздей отырып, қарсылықты, шағымды қанағаттандырудан бас тарту туралы шешімдердің бірін шығарады.

Апелляциялық комиссияның шешімі жазбаша нысанда шығарылады және орындалуы міндетті болып табылады.
2. Ішкі мемлекеттік бақылау жөніндегі уәкілетті орган қарсылықты, шағымды қарау нәтижелерін апелляциялық комиссияның шешімі негізінде осы Заңның 58-4-бабының 1-тармағына сәйкес шешім қабылданған күннен бастап екі жұмыс күні ішінде жазбаша ресімдейді.».

2-бап. Осы Заң алғашқы ресми жарияланған күнінен бастап бір жыл өткен соң қолданысқа енгізіледі.
Қазақстан Республикасының

 Президенті                                                                                      
